
Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	АЛЕША ВААР

	 

	Алешка бол бага дүү нь юм. Ээж нь түүнийг нэгэн гайт авгайд ваартай сүү хүргүүлэхээр явуулсанд бүдэрч ойчоод ваараа хагалчихсанаас хойш түүнийг Ваар гэж хочилдог болжээ. Ээж нь ч түүнийг зодож гарч. Хүүхдүүд ч түүнийг «Ваар» гэж шоолох болов. Алешка Ваар гэдэг нэрээр ингэж дуудагдах болжээ. 

	Алешка, дэлдэн чихтэй, (чих нь далавч шиг дэрвийнэ) том хамартай жижиг туранхай хүү байв. Хүүхдүүд «Алешкийн хамар нь довон дээрх овоо шиг» гэж шоолдог болжээ. Тосгонд нь сургууль байсан боловч, Алеша бичиг ном сурсангүй, ер нь ч сурах цаг ч байсангүй. Ах нь хотноо худалдаачныд суудаг тул, Алешка бүр багаасаа аавдаа туслах болов. Эхлээд эгчтэйгээ хоёул үхэр, хонь хариулж сурсан бөгөөд дараа нь өдөр ч болов, шөнө ч болов ялгалгүй адуу хариулдаг болов. Мөн арван хоёртойдоо газар хагалж, ачаа зөөж чаддаг болсон билээ. Чадал нь хүрэхгүй ч гэсэн эвэрхүү байжээ. Тэд дандаа л хөгжилтэй баясгалантай байна. Хүүхдүүд шоолж доромжилж л байхад Алешка дуугүй л инээж байна. Эцгээ уурлаж зандрахад тэр үг ч дуугарахгүй, үгэнд нь л орж байна. Эцгийгээ зандраад дууссаны сүүлээр, хийх юмаа инээсээр л хийж гарна. 

	Ахаа цэрэгт явахад Алеша 19 настай байв. Түүнээс хойш эцэг нь Алешийг ахынх нь оронд худалдаачны хашаа манагч болгожээ. Алешад ахын нь хуучин савхин гутал, аавынх нь үстэй малгай, дотуур хувцас өгөөд, аав нь хотод аваачиж өгөв. Алеша, хувцастай болсондоо баярлаж байхад, худалдаачин Алешаг хараад тоомсорлохгүй янзтай хэвээрээ л байв. 

	— Би чамайг Семён шиг тийм л хүн авчирна гэж бодсон юм гэж Алешаг хараад худалдаачин хэлээд, — Чи надад харин нэг нусгай юм авчрах чинь. Энэ ч юу хийж чадах юм бэ? гэж эцэгт нь хэлэв. 

	— Энэ чинь юуг ч хийж чадна? Тэрэг хөллөнө, хаашаа ч явчихна, хатуу ажил ч хийнэ, энэ ч харахад л ийм саваа шиг байгаа юм. Харин шөрмөстэй хүү шүү. 

	— Тийм гэж үү дээ, харахаас чааваас даа. 

	— Сайн нь илүү үггүй. Ажилд хичээнгүй. 

	— За чамайг яа гэх вэ, орхичих. 

	Тэгээд Алеша худалдаачныд байх болов. Худалдаачны ам бүл тийм их олуулаа биш ажээ. Ердөө л гэргий нь, эмэг эх нь, ерийн боловсролтой их хүү нь эхнэртэйгээ хамт суудаг, эцгийнхээ ажилд туслалцана. Бас нэг хүү нь эрдэмтэн юм. Энэ нь дунд сургууль төгсөөд их сургуульд орж суралцаж байгаад тэндээс хөөгдөж ирээд гэртээ байдгаас гадна, дунд сургуульд суралцдаг охин нь бас байв. 

	Алешка бол бүр их тариачин янзтай хувцас муутай бас цөмийг «чи» гэж хүндэтгэлгүй ярьдаг тул эхлээд тэдний санаанд тохирохгүй байв. Гэвч удалгүй тэд түүнд дасав. Алешка бол ахаасаа илүү сайн зүтгэдэг байв. Үг дуу ч үгүй, хийлгэсэн ажил бүгдийг хурдан шаламгай өөриймсөг хийж байлаа. Гэрт нь ч тэр, худалдаачны худалдааны газарт ч тэр, бүх ажил Алешад оногддог болов. Тэр хэчнээн их ажил хийх тусам, түүнд улам их ажил өгдөг болжээ. Эзэгтэй, эмэг эх, охин, хүү захирагч, тогоочийн алин ч гэсэн тэр, цөм түүнийг ажилдаа зардаг болж гар хөлийн үзүүр болгожээ. 

	Тэдний ам бүхнээс «дүү минь гүйгээд оч», «Алеша чи үүнийг янзалчих», «чи яачхав», «Алешка мартчих аа юу, яагаа вэ?», «Сайхан мэдээрэй, битгий март, Алеша» гэцгээж байгаа нь сонстоно. Тэгэхэд Алеша гүйгээд л, хийгээд л, хичээгээд л, мартах ч үгүй, цөмийг амжуулаад л, үргэлж инээмсэглэсээр л явдаг байв. 

	Ахынх нь өгсөн савхин гутал ч удалгүй урагдчихаж, тэгэхлээр нь Алешка нүцгэн хуруугаа гаргаад л нөхөөстэй гуталтайгаа л явж байж. Худалдаачин нэг өдөр гутлыг нь хараад чи яах гэж ийм гуталтай явж байгаагаа хэлсэнгүй вэ гэж загнаад захаас нэг гутал авч өгчээ. Ажил хийсээр гүйсээр байтал нөгөөх нь бас л хуучирсанд худалдаачин уурлана. Алешка аавыгаа ирж, ажлын нь хөлсийг авахад, гутлын нь үнийг оруулж, авах мөнгөнөөс нь хасчхаж, худалдаачин эцгийг минь гомдоочих вий дээ гэхээс өөрөө айна. 

	Алешка, өвөлд үүрээс өмнө босож, түлээгээ хагалаад хашааг шүүрдэж, үхэр адуунд тэжээл өгсний дараа усалдаг байв. Дараа нь зууханд гал түлэх, эздийн хувцас гутлыг цэвэрлэх, самоваруудыг галлаж, тэднийг цэвэрлэх зэрэг ажлыг хийж дуусмагц л захирагчаас бараа зөө гэнэ. Эсвэл, тогооч нь талхны хөрөнгө зуур гэнэ, хувин сав цэвэрлэ гэнэ. Дараа түүнийг хот руу нэг бол бичиг бариулж, нэг бол гимназаас охиныг авхуулахаар, нэг бол эмэг эхэд модны тос авчруулахаар явуулна. Хэн нь ч гэсэн түүнийг «Муу амьтан чи хаачиж орхидог юм» гэцгээнэ. «Та өөрөө яваад яах нь вэ? Алешка гүйгээд ирэг, Алешка! Хүүе Алешка!» гэлцэнэ. Бас л Алешка гүйнэ. 

	Алешка өглөөнийхөө хоолыг явуут иддэг ба үдийнхээ хоолыг тэдэнтэй хамт идэх нь ховор байж. Тогооч түүнийг хоолныхоо цагт ирсэнгүй гэж зэмлэдэг боловч түүнийг бас өрөвдөөд үд, оройн нь хоолыг нь халуун байлгадаг байв. Баярын өмнө, баярын үеэр ажил нь нэн ихэсдэг байлаа. Ялангуяа баяр болохоор хүмүүс цайны мөнгө өгдөг тул Алешка их баярладаг байв. Цөөн ч гэсэн 60 мөнгө хүртэл олдог байсан нь өөрийн нь мөнгө болдог учир дураар зарж болдог байлаа. 

	Өөрийн нь хөлс хэд хэчнээн байдгийг мэддэг ч үгүй. Эцэг нь л ирээд хөлсийг нь авдаг. Тэгээд гутлаа яасан хурдан урчихна вэ л гэж омогддог байв. 

	Алешкийн цуглуулсан мөнгө хоёр рубль болоход тогоочийн хэлснээр сүлжмэл цамц худалдан авч өмсөөд баяр хөөр болжээ. 

	Алешка үг цөөн, ярилаа ч гэсэн нэг хоёр үг дуугарна. Түүнийг ийм тийм юм хийлгэхээр чи чадах уу гэхэд нь ер чадахгүй гэдэггүй цөмийг нь л «болно, чадна» гэж хэлээд л хичээнгүйлэн хийж оролдож эхэлдэг байв. 

	Алешка ямар ч мэгзэм үл мэднэ, ээж нь хэчнээн заасан боловч тэр мартжээ. Гэсэн ч өглөө үдшидээ мөргөл хийж гараар залбиран мөргөдөг байлаа. 

	Тийнхүү байсаар Алеша жил хагас болов. Тэгээд хоёр дахь жилийн сүүл хагаст түүний амьдралд ер бусын явдал учрав. 

	Хүмүүсийн гутлыг нь арчих, худалдаж авсан зүйлийг зөөх, морийг нь хөллөх зэргээр бие биеийнхээ хэрэгцээнээс болж нэг нэгэндээ ажиллах, нэг нь нөгөөгөө хайрлан өрөвдөж үзэх харьцаанаас гадна бүр өөр онцлог харьцаа байдаг гэдгийг Алеша ер мэддэггүй байж. 

	Алеша ч өөрөө тийм л харьцаатай хүн байв. Гэтэл тийм онцлог харьцаа байдаг гэгчийг тогооч Устюшагийн байдлаас мэдэж аваад өөрөө ихэд гайхсан ажээ. 

	Устина бол Алешийн адилаар их ажилсаг өнчин залуу охин байв. Алешийг дандаа л хөөрхийлөн хайрлаж үзнэ. Тэгэхлээр нь Алеш, би ямар үүний зарц биш, би бол өөр хүнд хөөрхийлөгдвөл зохих ёстой. Ээж минь намайг хайрладаг. Хайрлалгүй ч яах вэ, би өөрийгөө хайрладаг болохоороо. Гэтэл Устина бол бүр хамаагүй нэгэн хар элэгтэн хүн байтлаа нэгэн өдөр тостой агшаасан будааг ширмэн савнаас гаргаж өгөөд, Алешийг хоолоо идэж байхад нь ханцуйгаа шамласан гараа шанаандаа тулж зогсоод, түүнийг хөөрхийлөн хайрласан байдлаар харж харж инээхэд нь Алеш бас инээжээ. 

	Энэ бол Алешийг анх удаа сандаргаасан тийм аймшигт шинэ зүйл болов. 

	Ажил хийх явдалд минь саад болох бол уу гэж санааснаа Устинагийн нөхөж өгсөн өмдөө харж, толгойгоо ганхуулан инээжээ. 

	Алеш ажлаа хийх зуураа ч тэр, явж байх зуураа ч тэр Устинаг бодоод «яая даа байз Устина чамайг» гэчихдэг болов. 

	Устина чадах л зүйлээ тусалдаг тул Алеш ч түүнд дандаа туслалцдаг болов. Устина Алешад яаж өнчирсөн, хамаатан авгай нь түүнийг яаж өөр дээрээ авчраад хотод ирүүлсэн, худалдаачны хүү юү гэж ятгаж байсныг яаж хариу өгч суулгасан тухай гэх зэргээр өөрийнхөө хувь заяаны асуудлыг ярихад, Алеш сонсож байхад аятайхан санагддаг болов. 

	Ажилчин эмэгтэйчүүд буюу тогооч эмэгтэй нараар эхнэрээ хийдэг явдал энэ хотод олонт байдаг гэдгийг Алеш сонссон байжээ. 

	Нэг өдөр Устина Алешаас чи мөд гэрлэх гэж байгаа юу гэж асуув. Мэдэхгүй байна даа. Тосгоноос эхнэр авах ч дээ гэж хариу хэлэв. 

	— Юу эндээс хэнийг харчаа вэ? гэж Устина хэлэв.

	— Би чамайг л авах юм сан. Чи надтай суухгүй биз дээ. 

	— Уухай Ваар, Ваар яасан цэцэн үгтэй юм, гэж Устина хэлээд, түүний нуруу руу жижиг гараараа цохиж, — Очилгүй яах юм бэ? гэв. 

	Өвгөн аав нь шар тосны баярын өдөр мөнгө авахаар хотод ирэв. Алексейн, Устинатай сууя уу гэж байсныг худалдаачны эхнэр мэдээд энэ явдлыг дургүйцэж байлаа. Худалдаачны эхнэр «Жирэмсэн болно. Тэгээд хүүхдээ гаргачихаар юу хийж чадна аж дээ» гэж нөхөртөө хэлэв. 

	Эзэн, Алексеевийн аавд мөнгийг нь өгөв. 

	— За, тэгээд, манай хүү, сайн байгаа шив дээ? гэж өвгөн тариачин хэлээд, — Би, үг хэл гаргадаггүй юм гэсэн шүү дээ гэв. 

	— Үг хэл гаргахгүй нь ч яах вэ, тийм л юм. Харин шал дэмий юм санаад байх шиг. Тогоочтой гэрлэх гээд байгаа бололтой. Би харин эхнэртэй хүнийг авч байж чадахгүй шүү. Тийм бол бидэнд таарахгүй. 

	— Ээ тэнэг, ээ тэнэг гэж юу бодож байгаа нь тэр вэ, харин чи тэгнэ гэж битгий бодоорой. Үүнийгээ боль гэж би түүнд зандаръя гэж өвгөн, худалдаачинд хэлэв. 

	Тогооны газар ороод, эцэг нь хүүгээ хүлээж ширээний ард суув. Алеша ажлаар гүйж байгаад амьсгаадчихсан буцаж иржээ. 

	— Чамайг будилаанд орж гэж би бодож байна. Чи юу бодох чинь тэр вэ? гэж эцэг нь хэлэв. 

	— Үгүй, би юу ч бодоогүй. 

	— Юу, юу ч бодоогүй гэж. Гэрлэх гээд байна гэгч үү. Гэрлэх цагаа ирэхлээр би гэрлэнэ. Харин тэгэхдээ хотын золбинтой гэрлэх биш, харин хэн хэрэгтэй хүнтэйгээ л гэрлэнэ дээ гэв. 

	Аав нь их л ярьж ярьж байна гэнэ. Алеша санаа алдсаар зогсож л байж. Эцгээ ярьж дуусахлаар нь Алеша инээд алдав. 

	— Яая гэх вэ, тэр л биз. Харин тэгэхдээ үүнийг л орхиж болно. 

	— Тэг, тэг. 

	— Аавыгаа явахаар, ганцаараа Устиньятай үлдээд түүнд (тэр нь үүдний ард зогсоод, эцэг хүү хоёрын ярьж байсныг сонсжээ) хэлсэн нь:

	— Бидний хэрэг, санаснаар маань бүтсэнгүй дээ. Сонс оо биз дээ? Уурлаад ер зөвшөөрсөнгүй. 

	Устина элгэвчээрээ нүүрээ таглан уйлж гарлаа. 

	Алеша тагнайгаа ташиж гасланхан

	— Түүний үгэнд оролгүй горьгүй шүү дээ. 

	— Чамтайгаа болихоос биш дээ. Яая гэх вэ. 

	Орой худалдаачны авгай Алешаар цонхны хавтас хаалгахаар дуудахдаа ингэж хэлэв. 

	— Эцгийнхээ үгэнд орж, тэр тэнэг бодлоо орхио биз дээ гэв. 

	— Орхих шиг л бололтой, гэж хэлээд Алеша инээмсэглэснээ байгаад тэр дороо уйлж алдав. 

	Үүнээс хойш Алеш, Устиньятай ханилах тухай ярихаа ч больж, хуучин янзаар байх болов. 

	Захирагчаас Алешийг дээврийн цас цэвэрлүүлэхээр явуулав. Дээвэр дээр гарч, бүгдийг цэвэрлээд зайвчуудад хөлдсөн цасыг ховхолж байгаад хөл нь халтирч, барьж байсан хүрзтэйгээ унав. Гай болоход тэр бас, цасан дээр биш, харин гардаг хаалганы төмөр бүрхүүл дээр ойчив. Устинья, эзний охин хоёр түүн дээр гүйж ирэв. 

	— Няцарчхав уу, яав Алеша

	— Няцарчихлаа гэв үү, зүгээр гээд тэр босох гэснээ чадсангүй инээмсгэлсхийж байлаа. 

	Түүнийг хашаа харагчийнд аваачив. Бага эмч ирлээ. Түүнийг үзээд, хаана чинь өвдөж байна гэж асуув. 

	— Газар сайгүй өвдөж байна, тэр ч яах вэ зүгээр. Харин эзэн л юу гэх бол. Аавд хэл хүргэж үзээрэй гэв. 

	Алеша хоёр хоног хэвтээд, гурав дахь өдөр нь лам залж ирүүлэхээр хүн явуулав. 

	— Тэгээд, үхчихгүй байгаа даа? гэж Устинья асуув. 

	— Тэгээд яах вэ дээ? Дандаа л амьд явах гэж яах вэ дээ? Хэзээ ч гэсэн үхэхээс цааш хурдан нь дээр, ямар мөнх биш, гэж хэлээд, — Намайгаа хайрлаж байгаад чинь би баярлалаа Устина гэв. Бид хоёрыг ханил гэж хэлээгүй маань болж дээ, тэгээгүй бол юу ч болж мэдэх байж шүү. Одоо ч бүх юм сайхан болох биз гэв. 

	Алеш ламтай хамт зөвхөн гар сэтгэл хоёроо л наманчлав. Харин түүний зүрхэнд зөвхөн түүний үгийг сонсож байсан ч гомдохгүй, энд сайн байна, бас тэнд ч сайн болно доо гэж бодогдоно. 

	Алеш юм бараг ярихгүй байлаа. Харин уух юм гуйх буюу ямар нэг юмыг гайхсаар л байв. 

	Ямар нэг юмыг гайхсаар, гараа сунгаад нас барав. 

	Чойбалсангийн гудамж. 2. Улаанбаатар.

